
МЭДЭЭЛЛИЙН ТЕХНОЛОГИЙН БАГИЙН ГИШҮҮН, ДААМЛЫН
 СУРГАЛТ ЯВУУЛАХ, ГЭРЧИЛГЭЭ ОЛГОХ ЖУРАМ

Нэг.Нийтлэг үндэслэл

1.1.Мэдээллийн технологийн баг /цаашид “баг” гэх/-ийн гишүүн, мэдээллийн технологийн даамал /цаашид “даамал” гэх/-ын сургалт явуулах, гэрчилгээ олгохтой холбогдсон харилцааг зохицуулахад энэхүү журмын зорилго оршино. 

1.2.Багийн гишүүн, даамлаар томилогдсон төрийн захиргааны болон үйлчилгээний албан хаагч сургалтад хамрагдах бөгөөд Сонгуулийн ерөнхий хорооны дэргэдэх Мэдээллийн технологийн төв /цаашид “төв” гэх/ энэ журамд заасны дагуу сургалтыг зохион байгуулж, гэрчилгээ олгоно. 

1.3.Төвийн захирал багийн гишүүн, даамлын сургалт /цаашид “сургалт” гэх/-ын хөтөлбөрийг хууль, тогтоомжид нийцүүлэн боловсруулж батална. 

Хоёр.Сургалтад хамрагдах төрийн албан хаагчдын
мэдээлэл хүлээн авах, бүртгэх

2.1.Төв сургалтад хамрагдах төрийн албан хаагчдын мэдээллийг баталсан маягтын дагуу хүлээн авч, бүртгэл хөтөлнө.  

2.2.Сургалтад хамрагдах төрийн албан хаагчдын мэдээллийг дараах байдлаар Төвд хүргүүлнэ:

2.2.1.төвийн саналыг үндэслэн аймаг, нийслэл, дүүргийн иргэдийн Төлөөлөгчдийн Хурал багийн гишүүний сургалтад хамрагдах албан хаагчдын мэдээллийг цахим хэлбэрээр;
2.2.2.баг нь даамлын сургалтад хамрагдах албан хаагчдын мэдээллийг цаасан эсхүл цахим хэлбэрээр.

2.3.Энэ журмын 2.2.2-т заасан мэдээллийг хүргүүлэхдээ суманд найм хүртэл, дүүрэгт 10 хүртэл хэсэгт нэг даамлын нөөцтэй байхаар тооцно.

2.4.Сургалтад хамрагдах төрийн албан хаагчдын мэдээллийг хүргүүлэхдээ тухайн албан хаагчийн иргэний үнэмлэх, төрийн захиргааны болон төрийн үйлчилгээний албан тушаалд томилсон шийдвэрийн хуулбарыг хавсаргана. 

[bookmark: _GoBack]2.5.Энэ журмын 2.2-т заасан мэдээллийг цаасан болон цахим хэлбэрээр Төв хадгална. 

Гурав.Сургалт явуулах, гэрчилгээ олгох

3.1.Төв нь батлагдсан хөтөлбөрийн дагуу сургалтыг зохион байгуулж гэрчилгээ олгох бөгөөд даамлын сургалтыг зохион байгуулахад баг хамтран ажиллана. 

3.2. Багийн гишүүн, даамлын сургалтыг зохион байгуулахад тухайн шатны сонгуулийн хороо, иргэдийн Төлөөлөгчдийн Хурал сургалтын танхим, шаардлагатай техник хэрэгслээр хангана. 

3.3.Баг, даамлын гэрчилгээ нь нэгдсэн дугаартай байх ба гэрчилгээг гээгдүүлж үрэгдүүлсэн тохиолдолд өмнө олгосон гэрчилгээг хүчингүйд тооцож, нэг удаа нөхөн олгоно.

Дөрөв.Хариуцлага

4.1.Сонгуулийн тухай хууль тогтоомж болон энэ журамд заасныг зөрчсөн этгээдэд холбогдох хууль тогтоомжид заасны дагуу хариуцлага хүлээлгэнэ. 

---оОо---



Хавсралт

Мэдээллийн технологийн багийн гишүүн, даамлын сургалтад хамрагдах төрийн албан хаагчдын мэдээллийн маягт

